
ЗАХИДАЛ 30

	 

	ХИЛ ЗАЛГАСАН КУШАНЫ ЭЗЭНТ УЛС

	 

	1932 оны дөрөвдүгээр сарын 11

	 

	Сакууд ба түрэгүүд Энэтхэг рүү ямагт довтолдог байсан гэдгийг би сүүлчийнхээ захидалд бичсэн билээ. Өмнөдөд Бенгалийн булангаас Аравийн тэнгис хүртэлх нутгийг эзэмшсэн Андхрын хүчирхэг улс тогтож байсан гэдгийг ч бас ярьсан. Сакуудын араас кушанууд хүч түрэн байсан ба тэгээд нэн их удалгүй кушанууд дийлэн гарч иржээ. Тэд манай эриний өмнөх нэгдүгээр зууны үед энэтхэгийн хил орчмын нутаг дээр өөрийн төр улсыг үндэслэн байгуулсан нь улмаар эзэнт гүрэн болж өргөжжээ. Кушаны эзэнт улсын эзэмшил нутаг өмнөдөд Бенарес болон Виндхья уулсын сав, умардад Кашкар, Яркенд, Хотон нутаг, өмнөд Перс ба Парфийн хил хүрсэн байв. Тийнхүү Нэгдсэн мужууд хийгээд Пенджаб, Кашмирыг оролцуулан бүх Умард Энэтхэг, түүнчлэн Дундад Азийн ихээхэн нутаг кушаны эрх баригчдын мэдэлд байжээ. Тэр эзэнт улс Өмнөд Энэтхэгт хөгжин цэцэглэж байсан Андхрын улстай бараг нэгэн үед гурван зуу орчим жил оршин тогтножээ. Эхний үед кушануудын нийслэл нь Кабул байсан бололтой, хожим нь нийслэлээ Пешавар буюу тэр үед нэрлэж байснаар Пурушапур рүү шилжүүлсэн ба түүнээс хойш уг хот нийслэл хэвээр үлджээ. 

	Кушаны эзэнт улс олон талаар сонирхол татдаг билээ. Тэр бол буддагийн ёсны эзэнт улс байсан бөгөөд түүний нэг нэрд гарсан эзэн хаан Канишка буддын шашны үнэнч сүсэгтэн байжээ. Нийслэл хот Пешаварын ойролцоо удтал буддагийн соёлын төв болж байсан Такшашила оршин байв. Кушанууд бол эсхүл монголчууд, эсхүл түүнтэй холбоотой улс байсан байж таарна гэдгийг би ярьж байсан. Монгол дахь төрөлх нутгаасаа хүмүүс кушануудын нийслэлд байнга хүрэлцэн ирдэг байсан байх ёстой, тэгээд ч буддын суртаал улмаар буддын соёл Хятад, Монголд нэвтэрсэн байж таарна. Мөн тийм маягаар Өрнөд Ази ч буддын сэтгэлгээтэй нягт харилцан холбоотой болсон байх ёстой. Александр Македонскийн үеэс эхлэн Өрнөд Ази грекүүдийн эзэмшилд байсан ба олон грек хүн өөрийн соёлыг тэнд аваачсан юм. Одоо тэрхүү грек˗азийн соёл нь энэтхэг˗буддын соёлтой нийлэн холилджээ. 

	Тийнхүү Хятад ба Өрнөд Азид Энэтхэгийн нөлөө туссан байна. Нөгөө талаар бас Энэтхэг ч гэсэн тэдний нөлөөнд байлаа. Кушаны эзэнт улс Азид суурьшсан их эзэн мэт байсан бөгөөд өрнө талаараа грек˗ ромын улс, дорно зүгтээ хятадтай. өмнүүрээ энэтхэг оронтой хил залгаж байжээ. Тэр нь Энэтхэг ба Ром, Энэтхэг ба Хятадын хоорондын уулзвар газарт оршин байлаа. 

	Тийнхүү төв дунд нь байсан явдал Энэтхэг, Ромын хооронд нягт харилцаа холбоо тогтооход дөхөм үзүүлжээ. Хугацааны хувьд Кушаны эзэнт улсын үе нь Юлий Цезарийн амьд байсан Ромын бүгд найрамдах улсын төгсгөл үе, Ромын эзэнт улс оршин тогтносон эхний хоёр зуун жилтэй зэргэмж үе байлаа. Кушаны эзэн хаад их Августад элчин сайд илгээж байсан нь мэдээж билээ. Худалдаа хөгжиж, хуурай газраар, тэнгисээр ч худалдаа хийдэг байв. Энэтхэгээс Ром руу аваачиж худалдаалдаг зүйлийн дотор үнэртэн танартан, халуун ногоо, хоргой торго, мосул даавуу, алтан саа бүхий нэхмэл, үнэт эрдэнэсийн чулуу тэргүүтэн орж байжээ. Ромын Плиний гэдэг нэртэй нэгэн зохиогч Ромын алт Энэтхэг рүү урсан арилж байна гэж гоморхон бичсэн ч байдаг. Тэр бүх гоёлын зүйл Ромд жил бүр зуун сая сестерцийн (эртний ромын мөнгөн зоос) алдагдал учруулж байна гэж батлан хэлсэн байв. Энэ нь ойролцоогоор арван таван сая рупи (энэтхэгийн мөнгөний нэгж) буюу нэг сая фунт стерлинг гэсэн үг юм. 

	Тэр үед буддын сүм хийд, лам хуврагуудын хурал дээр шүүмжлэл маргаан их болдог байжээ. Өмнөдөөс болон өрнөдөөс шинэ үзэл санаа буюу зүсээ шинээр хувиргасан хуучин үзэл санаа нэвтрэн орж ирж, буддын үзэл санаа аажмаар анхныхаа утга чанарыг алдан байв. Зохих өөрчлөлт гарсны үр дүнд буддизм задран бутарч Махаяна хэмээх Их хөлгөн судар (Большая колесница), Хинаяна хэмээх Бага хөлгөн судрын (Малая колесница) хоёр урсгал гарч ирэх хүртэл уг маргаан үргэлжилсээр байжээ. Шинэ үзэл санааг сурталдах болсноос уламжлан амьдрал хийгээд шашныг үзэх үзэл өөрчлөгдсөн учир урлаг ба уран барилгад уг үзэл санааны илрэх байдал ч бас өөрчлөгдөх болсон байна. Чухам яагаад тэгж өөрчлөгдөх болсныг хэлэхэд хэцүү юм. Гол төлөв номлол нь нэг чиглэлтэй байсан бярманы болон эллиний ёсны нөлөөнд буддын үзэл санаа автсан байж ч болох юм. 

	Буддизм нь кастын ёсны эсрэг, бөө нарын эрх дарх, хорон муу үйл үйлдэхийн эсрэг тэмцсэн юм. Гаутама (Будда) онгон шүтээн тахихыг таашаадаггүй байв. Тэрээр бурхан тэнгэрт шүтэхийг албадан шаардахгүй байв. Тэр бол Ариун Будда байв. Түүний үзлийн дагуу Буддагийн дүрийг бүтээгээгүй ба ер нь тэр үед уран барилгад юмыг дүрслэн хийхээс зайлсхийдэг байлаа. Гэвч бярманууд индузм, буддизмын хоорондоо хөндийрснийг зохицуулах гэж хичээнгүйлэн буддагийн үзэл санаанд индуизмийн үзэл санаа ба бэлэг барамидыг шингээх гэж ямагт мэрийдэг байжээ. Тэд бурхдын дүрийг бүтээхийн тулд грек˗ром дахины урчуудаар ч туслалцуулж байжээ. Тийнхүү аажмаар буддагийн сүм дуганд бурхны дүр бүтээх явдал нэвтэрчээ. Эхний үед тэр нь Буддагийн дүр биш, харин буддагийн уламжлал ёсоор Буддаг хувилгаан болохын өмнөх шат болсон бодисадва нар байв. Энэ нь Буддагийн дүрийг бүтээж түүнийг тахиж шүтэх хүртэл үргэлжилсээр байжээ. 

	Махаяны талынхан буддизмд болсон тэр өөрчлөлтийг сайшааж байв. Тэр нь үзэл бодлоороо бярманы ёстой ойр байсан ажээ. Кушаны эзэн хаад Махаяны чиглэлийнхний суртаалыг бишрэн дагаж түүнийг дэлгэрүүлэхэд дөхөм үзүүлжээ. Тэгэвч тэд Хинаяны болон бусад шашны ч гэсэн суртаалыг нэг их эсэргүүцдэггүй байсан төдийгүй, Канишка өөрөө зороастризмыг хөхиүлэн дэмждэг байсан гэж ярилцдаг юм. 

	Махаяна, Хинаяны сайн муу талыг шүүн хэлэлцэх эрдэмтдийн тэр их маргааны тухай уншихад сонирхолтой байдаг билээ. Тийм л зорилгоор хуврагуудын том ном хаялцаан болдог байв. Канишка Кашемирт мөн тийм ном хаялцаан зохион байгуулж байжээ. Тэр асуудлаар олон зуун жилийн турш шүүмжлэл маргаан болж байжээ. Шашны дээрх хоёр урсгал индуизмд идэгдэж уусах хүртэл Махаяна нь Умард Энэтхэгт, Хинаяна нь Өмнөд Энэтхэгт зонхилж байлаа. Одоо үед буддизм Махаяны хэлбэрээр Хятад, Япон, Төвөдөд оршин тогтнож, Хинаяна нь Цейлон, Бирмад дэлгэрэнгүй байгаа юм. 

	Ардын урлаг нь ард түмний санаа бодлыг үнэн тусгасан байдаг болохоор эрт үеийн буддагийн үзэл санааны энгийн жирийн байдал нарийн бэлгэдлийн шинж чанартай болж ирмэгц энэтхэгийн урлаг ч улам бүр нарийн төвөгтэй гоё чамин болж иржээ. Тухайлбал зүүн˗хойд Энэтхэгийн Гандхард байдаг Махаяны баримал гойд нарийн хийцийн угалз чимэгтэй байдаг. Хинаяны уран баримал ч гэсэн хөгжлийн тэр шинэ шатны нөлөөлөлд автахгүй байж чадаагүй бөгөөд тэр нь аажмаар урьдынхаа энгийн даруу байдлаа орхиж, сийлж угалзлах, бэлгэдэх аргыг өргөн хэрэглэх болжээ. 

	Тэр үеийн хөшөө дурсгалын зүйл одоо ч хэд хэд бий. Түүнээс хамгийн сонирхолтой нь Ажантын зарим ханын гоё сайхан зургууд билээ. 

	Одоо бид кушантай түр салах ёс гүйцэтгэе. Харин дараа дахин өгүүлэх болно. Сакууд хийгээд түргийн бусад ард түмний нэгэн адил кушанууд Энэтхэгт ирж түүнийг захиран байхдаа харь нутгийнхан бусад орныг байлдан дагуулдаг шиг байгаагүй ажээ. Тэднийг Энэтхэг орон хийгээд түүний ард түмэнтэй шашин холбон өгч тэд өөрсдөө Энэтхэг дахь аричуудын засаг захиргааны зарчмыг хүлээн авчээ. Тэдний удирдах арга барил арийн системтэй олон талаар нийцсэн учраас тэд бараг гурван зуун жилийн турш Умард Энэтхэгийг захиран чаджээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	 

	 


“Жавахарлал Неру : Ертөнцийн түүхийг сөхөн үзвэл I” номын Хэвлэн нийтлэлийн мэдээлэл

	 

	Жавахарлал Неру

	 

	ЕРТӨНЦИЙН ТҮҮХИЙГ СӨХӨН ҮЗВЭЛ

	 

	 

	Орчуулсан А. Бямбаноров

	 

	Редактор Г. Ринчэнсамбуу

	 

	Зураач С. Баатар

	Уран сайхны редактор Д. Загдсүрэн

	Техник редактор Д. Мөнхжаргал

	Хянагч Б. Энхтуяа, Д. Сайн˗Амгалан, Д. Наранчимэг, С. Түмэн˗Өлзий

	 

	Өрөлтөд 1986—12—9. 

	Хэвлэлтэд 1987—1—25

	Цаасны хэмжээ 84x108 1/32 

	Хэвлэсэн тоо 10000

	ХГ № 52/86 Зах № 374 

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар, Сүхбаатарын талбай, 6.

	 


[image: болор спеллArtboard 1]

	 


cover.jpeg
X1 3A/ITACAH
KYIITAHBI 333HT YJIC

EPTEOHLWVH TYYXUAT COXOH
Y3B3/1 Ne30

K. Hepy





images/image.png





images/image.jpeg
5 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pty

v 60 cas yauliH caHmai.

W Andaamail yacutiz unpyynx, 3ee

yeacuii2 caHan 6o12oHo.
Xanayiin maiin6ap monsmoii. %

Xy®eullH yauiiH caH yyceax
Bonomxmol.






images/image2.png
035"?.;-

UAXHM.!i ..:‘38
,{g"" ]
@ FoFiE





